
Thema: Blaenoriaethu
[Cofiwch bod croeso i chi addasu’r eirfa a’r dafodiaith i siwtio’ch ardal.]

· Thema ein gwasanaeth heddiw ydy blaenoriaethu – sef rhoi trefn ar bob agwedd o’n bywyd, a rhoi be sy’n bwysig ar y top. Mae ein blaenoriaethau yn gallu newid o ddydd i ddydd.
· Neithiwr fy mlaenoriaeth oedd gwneud fy ngwaith cartref [dewiswch bwnc addas] neu mi fyswn i wedi cael ataliad amser cinio. Nes i ddim hyd yn oed gwylio [enw rhaglen deledu], na chwarae [enw gêm cyfrifiadur]. 

· Yr wythnos yma fy mlaenoriaeth ydy adolygu ar gyfer y prawf [pwnc addas] sy gen i wythnos nesaf. Mae yna lot o waith i’w ddysgu, felly mae’n rhaid i mi adolygu tipyn bach bob nos.  
· Yr wythnos yma fy mlaenoriaeth ydy [dewiswch destun addas sy’n siwtio’ch cyfranwyr – e.e. ymarfer piano/trymped bob nos achos mae gen i arholiad cyn bo hir; gweithio ar fy sgiliau cicio cyn y gêm fawr ar y penwythnos; cadw allan o drwbwl neu mi ga i ataliad bob dydd am fis.]

· Weithiau mae ein blaenoriaethau yn gorfod newid: ym mlwyddyn 7 dydi paratoi ar gyfer arholiadau TGAU ddim yn flaenoriaeth i ni, ond erbyn blwyddyn 11 mae arholiadau TGAU yn symud tuag at dop y rhestr.

· Ond mae yna fwy i fywyd na’r Ysgol. Dylen ni i gyd feddwl am y tymor hir – be ydyn ni’n mynd i’w wneud ar ôl gadael yr ysgol yn 16 neu’n 18 oed? Gobeithio y cawn ni i gyd 60 neu 70 o flynyddoedd tu allan i waliau’r ysgol. Beth yw ein blaenoriaethau tymor hir?
· Pan mae fy nhaid/tad-cu yn mynd i’r gwely mae’n rhoi ei ddannedd mewn cwpan wrth ochr ei wely! Un o fy mlaenoriaethau tymor hir ydy cadw fy nannedd yn fy mhen! Mae ‘Colgate’ a brwsh dannedd yn rhan o fy nghynllun hirdymor.

· Mae fy ewythr/yncl/wncwl i wedi smocio 40 sigarét bob dydd ers pan oedd o’n 14 oed. Mae ei fysedd o’n felyn, ei anadl yn drewi ac mae’n cael trafferth rhedeg i fyny’r grisiau. Mae o’n gwario £56 yn wythnos ar sigaréts!  Un o fy mlaenoriaethau tymor hir ydy peidio â bod yn debyg iddo fo/fe.
· Ydych chi wedi clywed am hanes trist Tom Maynard, cricedwr ifanc dawnus, oedd gyda gyrfa ddisglair o’i flaen? Roedd yn chwarae criced i dîm Surrey, ac fe’i dewiswyd i chwarae i’r Lions ar daith i Bangladesh a Sri Lanka yn 2012. Ond, bu farw yn 23 oed am ei fod wedi cymryd coctel o alcohol, cocaine a chyffuriau eraill. Am ei fod yn yfed a gyrru, rhedodd i ffwrdd oddi wrth yr heddlu, neidiodd ar drac trên trydanol, a chafodd ei ladd. 
· Mae’n bwysig ein bod ni i gyd yn meddwl am y dyfodol. Mae’n rhaid i ni flaenoriaeth gofalu am ein cyrff a’n meddyliau, fel ein bod yn gallu gwneud penderfyniadau call. 
· Does neb call yn dewis rhoi alcohol na chyffuriau fel blaenoriaeth. Mi ddylen ni i gyd flaenoriaethu iechyd, a gofalu am ein gilydd. Fe ddylen ni flaenoriaeth byw yn ddoeth. Gwrandewch ar y geiriau yma o lyfr y Philipiaid yn y Beibl:
 Peidiwch bod am y gorau i fod yn bwysig, nac yn llawn ohonoch chi'ch hunain. Byddwch yn ostyngedig, a pheidio meddwl eich bod chi'n well na phobl eraill. Meddyliwch am bobl eraill gyntaf, yn lle dim ond meddwl amdanoch chi'ch hunain. Dylai eich agwedd chi fod yr un fath ag agwedd y Meseia Iesu:  Roedd e'n rhannu'r un natur â Duw, heb angen ceisio gwneud ei hun yn gydradd â Duw; ond dewisodd roi ei hun yn llwyr i wasanaethu eraill. [Philipiaid 2:3 -7]
· Gweddi: Cyd-Weddïwn Weddi’r Arglwydd, Ein Tad, yr hwn wyt yn y nefoedd...

Neu

Gweddïwn: Ein Tad, diolch am fywyd Iesu a ddewisodd roi ei hun yn llwyr i wasanaethu eraill – ei flaenoriaeth ef bob amser oedd bod yn ufudd i ti, ein Duw. Ein Tad, mae angen help arnon ni i flaenoriaethu’n ddoeth. Helpa ni i ystyried be sy’n wirioneddol bwysig. Helpa ni i ofalu am ein gilydd; helpa ni i roi eraill yn gyntaf; helpa ni i fod yn garedig ac helpa ni i feddwl am y tymor hir. Amen

